PARIME TE PERGJITHSHME

1. Drejtshkrimi i njésuar i gjuhés shqgipe éshté
shprehje e kristalizimit t€ normés letrare kombétare
né té gjitha hallkat kryesore té strukturés fonetike,
gramatikore, fjaléformuese e leksikore. Ai pasqyron
gjendjen e sotme dhe prirjet e pérgjithshme t& zhvi-
llimit t& gjuhés soné letrare, e cila mbéshtetet gjeré-
sisht né gjuhén e folur té popullit. Duke ngritur né
njé shkallé mé té larté traditén e shkrimit té shqipes,
drejtshkrimi i sotém synon njésimin e métejshém
té normés sé gjuhés letrare kombétare mbi bazén e
trajtave té pérbashkéta qé jané pérvetésuar e pérve-
tésohen prej saj.

2. Parimi themelor i drejtshkrimit té shqipes
&shté parimi fonetik: né pérgjithési fjalét dhe pjesét
e tyre té kuptimshme shkruhen ashtu si¢ shgiptohen
né ligjérimin letrar. Thelbi i parimit fonetik né
drejtshkrimin e shqgipes, qé mbéshtetet né njé
sistem grafik ku ka njé lidhje t& drejtpérdrejté
midis shkronjés dhe tingullit-fonemé, &shté aspekti
fonologjik, domethéné pérdorimi social i tingujve té
gjuhés ng& procesin e marrédhénieve midis njerézve.

Parimi fonetik synon vendosjen e njé lidhjeje
sa mé té ngushté midis trajtés sé shkruar dhe trajtés
sé folur té gjuhés letrare. Prandaj, kur né shqipti-
min letrar ka variante té lejuara nga norma e sotme,
drejtshkrimi mbéshtetet tek ajo trajté gé &éshté mé

e pérgjithshme dhe qé& pajtohet me prirjen e zhvilli-
mit té sistemit fonetik té shgipes letrare.

3. Krahas parimit fonetik, drejtshkrimi i njé-
suar i shgipes mbéshtetet gjerésisht edhe né pari-
min morfologjik, i cili kérkon qé& fjalét dhe pjesét e
tyre pérbérése té sistemit trajtéformues e fjaléfor-
mues té shkruhen njésoj, pavarésisht nga ndryshi-
met tingullore té shkaktuara prej ligjeve fonetike
gé veprojng sot né gjuhén toné. Parimi morfologjik
zbatohet kryesisht né ato raste, kur zbatimi i vecuar
i parimit fonetik do té conte né errésimin a né pri-
shjen e strukturés morfologjike e fjaléformuese té
fjaléve; ai ndihmon késhtu pér ta ruajtur sa mé té
garté né shkrim kété strukturég, si edhe njésiné e trajta-
ve. Duke pasur si bazé analogjité morfologjike, parimi
morfologjik lejon rrafshimin e thjeshtimin sa mé té
madh té rregullave drejtshkrimore té shgipes dhe
ndihmon gé kéto rregulla té pasgyrojné né meényré
sa mé organike zhvillimin e bashkélidhur té struktu-
rés fonetike, morfologjike e fjaléformuese té g;uhes
soné letrare kombétare.

4. Gérshetimi i parimit fonetik me parimin mor-
fologjik né drejtshkrimin e shqipes plotésohet edhe
nga zbatimi i disa parimeve té tjera, si¢ jané parimi
leksikor-kuptimor, ai historik-tradicional etj. Fushat
e zbatimit t& kétyre parimeve jané mé té ngushta
dhe pérfshijné ané t& vecanta té drejtshkrimit.

5. Drejtshkrimi i njésuar i gjuhés shqipe kuro-
rézon njé etapé té gjaté pérpjekjesh pér formimin e
njé gjuhe letrare té vetme e té pérbashkét pér gjithe
popullin shqgiptar dhe cel rrugén pér ta pérmirésuar
mé tej normén drejtshkrimore té késaj gjuhe né
pajtim me zhvillimin e métejshém té gjuhés e té kul-
turés soné kombétare.



ALFABETI | GIJUHES SHQIPE

Alfabeti i gjuhés shgipe ka tridhjeté e gjashté
shkronja, qé u pérgjigjen tingujve-fonema té& gjuhés
soné letrare:

A a N n
B b Nj nj
C c (8 o
C c P p
D d Q q
Dh dh R r
E e Rr rr
E é S s
F f Sh sh
G g T t
Gj gj Th th
H h 1 9] u
I i Vv v
J j X X
K k Xh xh
L 1 Y y
Ll 1 Z z
M m Zh zh



I. DREJTSHKRIMI | ZANOREVE

ZANORJA E E THEKSUAR

§1

Shkruhen me e (dhe jo 'me &) fjalét ku kjo za-
nore éshté e theksuar dhe ndiget ose ka gené ndje-
kur né té kaluarén nga njé bashkétingéllore hundore
(m, n, nj). Me e shkruhen gjithashtu fjalét e prejar-
dhura ose té pérbéra té formuara prej tyre, pava-
résisht nga lévizja e theksit:

(mé) dhemb, dhembje, emér, eméror, femér, fe-
mérore, gjemb, gjembag, e premte, rremb, shemb,
shembull, shembullor, i pashembullt, shemér, i shtre-
mbér, shtrembéroj, tremb, thembér, zemér, zeméroj, i
pérzemért etj.;

argjend, argjendar, brenda, brendi, i brendshém,
cen, cenoj, ¢mend, (i, e) ¢gmendur, dend, (i, e) dendur,
deng, dhen, end, gjendje, kuvend, kuvendoj, mend,
mendje, mendoj, mendim, pérmend, pérmendore, me-
ndér, parmendé, pendé, gen, gendér, gendror, (kam)
gené, qenie, genési, qengj, shpend, tendé, vend, vendés,
vendos, vendim, zévendés, zévendésoj etj.;

e enjte, géshtenjé, ndenja, (i, e) ndenjur, penj-té,

shenjé (por shénoj, shénim), (i, e) shenjté, (i, e) shtrenj-
té, shtrenjtoj, (i, e) vrenjtur;
dre, fle, fre, gdhe, ndej, (i, e) nderé, ngre, pe.

ZANORJA E E PATHEKSUAR
§ 2

Tek emrat feméroré, té cilét kané njé -e fundore
té patheksuar né trajtén e pashquar té€ njéjésit, né
eméroren e shquar bie -e-ja, ndérsa né rasat e tjera
ajo shkruhet:

artiste - artistja, artisteje; fitore - fitorja, fitoreje;
lule - lulja, luleje; lulishte - lulishtja, lulishteje; mé-
suese - mésuesja, mésueseje; nxénése - nxénésja, nxé-
néseje; perde - perdja, perdeje; qytetare - qytetarija, qy-
tetareje; studente - studentja, studenteje; shishe - shi-
shja, shisheje etj.;

anije - anija, anijeje; ardhje - ardhja, ardhjeje; ¢é-
shtje - ¢éshtja, céshtjeje; familje - familja, familjeje;
korrje - korrja, korrjeje; nisje - nisja, nisjeje; pyetje -
- pyetja, pyetjeje; rrokje - rrokja, rrokjeje; ulje - ulja,
uljeje etj.

ZANORJA E E THEKSUAR

§ 3

Shkruhen me € té gjitha fjalét te té cilat kjo
zanore e ‘theksuar 1 pérgjigjet historikisht njé a-je
té ndjekur nga njé bashkétingéllore hundore. Me €
shkruhen edhe té& gjitha fjalét e prejardhura ose té

pérbéra, té formuara prej tyre, pavarésisht nga lévizja
e theksit!:

béj, céshtje, dém, démtoj, dhémb, dhémballé,
dhéndér, (kam) dhéné, dhénie, e éma, (i, e) émbél,
émbélsi, éndérr, éndje, fréngjisht, gérshéré, gojédhéné,
gjé, gjémé, gjéndér, héné, kémbé, kémbésor, kénd, i
kéndshém, kéngé, kéngétar, 1€, léemé, léndé, léng, lléré,
mbrémje, mé (pak), (s’dua) mé, méngé, méz, némé,
nénté, néntor, (kam) ngréné, nxé, nxénés, njé, (i, e)
njéjté, njéri, mjéra, njéri- tjetri, mjési, pérzé, (i, ej
réndé, réndoj, (kam) réné, rrénjé, rrézé, shkémb,
shtatzéné, shullé, (i, e) tére, térési, térshéré, (shtépiné)
ténde, (kam) théné, parathénie, théllézeé, zé (zéri), zé,
(kam) zéné etj.

§ 4

Shkruhen me & fjalet me prapashtesén -llék:
bollék, budallallék, gomarllék, hamallék, pazarllék
etj.

ZANORJA E E PATHEKSUAR

é-ja paratheksore
§5

€-ja paratheksore shkruhet né kéto raste:
a) né fjalét e parme e né té gjitha fjalét ku ajo

1) Nuk pérfshihen kétu ato fjalé qé né gjuhén letrare
kané hyré né trajtén me a, e cila nuk &shté mé hundore:
dhanore, (i, e) mangét, ranishte, shmang, zané, zanore etj.

i takon rrokjes sé paré, si edhe né fjalét e formuara
prej tyre:

argétoj, bagéti, bérryl, dégjoj, dénesé, déshiré, fé-
llig, fémijé, gémushé, gérryej, gézof, gézhojé, gogésij,
gumézhij, gjémoj, hingéllin, kélysh, kémishé, kénaq,
kéndellem, kéndoj, kéneté, képucé, képucar, képushé,
képut, té kéqij, kércej, kérrabé, kérrusem, késhill,
kushéri, lekuré, lémoshé, léndoj, lépij, lépjeté, lépu-
shké, léshoj, malléngjej, té médhenj, mékat, ményré,
mésoj, mésim, méshoj, mushkéri, ndérroj, ndérresé,
shndérroj, pagézoj, pagézim, péllet, péllémbé, péllumb,
pérrallé, péshtjelloj, péshtyj, psherétij, qéroj, rréfané,
rréfim, shélliré, shémtoj, shétit, téhu, trashégoj, thé-
llezé, thérres, thérrime etj.;

déboj, déboré, délir, (i, e) deliré, dérrasé, gézoj,
késaj, késisoj, késodore, késhtu, kéta, kété, kétij, (i, e)
kétillé, kétej, kétu, léfyt, lékund, i lékundshém, léme-
kem, lévozhgé, méditje, mésyj, mésymje, sémundje,
shpélaj, téharr, téholl etj.*

b) né fjalé té prejardhura, té formuara nga njé temé
meé -€ me ané prapashtesash qé nisin me bashkétingé-
llore, dhe né fjalé té pérbéra e té pérngjitura qé kané
si pjes€ té paré njé temé t& tillé mé -&, té ndjekur
nga njé temé qé€ nis me bashkétingéllore:

anétar, anétarési (ané); armétar (arme); atéror,
atési (até); bardhési (i bardhg&); botéror, botérisht (bo-
t&); bulézim (bul€); burréri, burréror (burré); copétoj,
copétim, copézoj (copé); drejtési (i drejté); flakéroj,

*) Shkruhen pa & fjalét arsye, arsej, arsim, arsimtar dhe
ato gé formohen prej tyre.

flakérimé (flaké€); frikésoj (frike); frymézoj, frymézim
(frymé); ftohtési (i ftoht&); gojétar, gojétari (gojé);
gjatési (i gjaté); gjellétore (gjelle); gjerési (i gjerd);
gjithési, pérgjithésisht (gjithé); gjuhési, gjuhésor, gju-
hétar (gjuhé); gjunjézoj (gjunjé); hollési, hollésisht (i
hollé); kémbésor, kémbésori (kémbé); kordhétar (kor-
dhé); lartési, lartésoj (i larté); lehtési, lehtésoj (i lehté);
luftétar (lufté); mbarési (i- mbaré); mirési, pérmirésoj
(i miré); pemétore, pemétari (pemé); pikéllim, piké-
risht (piké); pjesétoj, pjesétim (pjesé); plotésoj, ploté-
sisht (i ploté); punétor, punétori (puné); qetési (i qeté);
rreptési, rreptésisht (i rrepté); rrogétar (rrogé); shka-
llézim (shkallé); shkishéroj (kishé&); shpejtési (i shpejté);
shterpési (shterpé); tokésor, tokézim (toké); trashési (i
trashé); thatési (i thaté); thellési (i thellg); udhétar,
udhétim (udhé); urtési (i urtg); valézoj, valézim (valg);
véshtirési (i véshtiré); vjershétor (vjershé); zbetési (i
zbeté) etj.;

anéshkrim, armépushim, atéheré, bashkéfjalim,
bashkénaxénés, bashképunoj, bashkéshorte, botékuptim,
buképjekés, buzéqesh, cipétrashé, c¢farédo, datélindje,
derébardhé, doréheqje, doréshkrim, dorézané, dhjeté-
fishoj, dhjetévjetor, fletégjeré, frymémarrje, gojédhéné,
gojémjalté, grevéthyes, gjashtédhjeté, gashtémbédhjeté,
i gjithéfuqishém, gjithékombétar 1, gjuhégjaté, gjysmé-
héné, gjysmékoloni, hundéshkabé, i jashtézakonshém,

1) Nuk shkruhet &-ja paratheksore té péremrat e pakufi-
shém, te ndajfoljet e teé lidhézat e pérngjitura qé kand si pjesé
té paré fjalét gjithé ose kurré: gjithcka, gjithemos, gjithfaré,
gjithheré, gjithkah, gjithkund, gjithkush, gjithmoné, gjithnjé,
gjithsaheré, gjithsecili, gjithsekush; kurrfaré, kurrgjé, kurrkund,
kurrkush, kurrsesi etj. Po késhtu shkruhet pa -& pjesa e paré
e fjaléve vetvete, vetvetiu dhe e fjaléve té formuara prej tyre:
vetvetor, i vetvetishém.

jetédhénés, jetégjaté, kémbézbathur, kéngétar, kokéfor-
té, llérépérveshur, mbarévajtje, mirébérés, mirébesim,
mirédita, i miréfillté, pesévjecar, pikénisje, piképamje,
pjesémarrje, pulébardhé, qafégjaté, shuméfishoj, shu-
mékémbésh, vetédashje, vetéqeverisje, vetéshérbim, ve-
tévendosje, vérej, vérejtje etj.

Shénim 1. Pér shkak té ngulitjes prej kohésh, té shqip-
timit dhe té shkrimit né gjuhén letrare shkruhen pa -é- fjalét:

amtar, besnik, fillestar, furrtar, kishtar, lojtar, meshtar, nevoj-
tar, nevojtore, ngatérrestar, pishtar, rojtar, zyrtar; atdhe.

Shénim 2. Nuk shkruhet &-ja paratheksore te fjalét e pér-
béra, kur gjymtyra e dyté fillon me zanore: bashkatdhetar,
bashkautor, bashkudhétar (bashké); gojémbél (g0j€); i gjithan-
shém (gjithé); kokulur (koké&); i shumanshém (shumé) etj. (por:
njéanési, i njéanshém, zéémbél, sepse &-ja fundore te gjymtyra
e paré e tyre €shté e theksuar).

¢) po késhtu shkruhen me & (si zanore mbéshte-
tése) edhe fjalét e prejardhura, g€, megjithése formo-
hen nga tema mé bashkétingéllore, kané njé strukturé
fonetiko-fjaléformuese t€é ngjashme me até té fjaléve
té mésipérme:

armiqési (armiq); besnikéri (besnik); bujgési (bujq);
djallézi (djall); dobési (i dobét); fajési, pafajési, shfa-
jésoj (faj); fshatarési (fshatar); fundérri (fund); gja-
kési, gjakésor (gjak); hapésiré (hap); harkétar (hark);
kalbézoj (i kalbét); keqésoj, keqésim (keq); kombési,
kombétar, ndérkombétar (komb); krejtésisht (krejt);
kryqézor (kryq); lajmétar, lajméroj (lajm); lavdéroj,
lavdérim (lavd); ligési (i lig); madhési, madhéshtor (i
madh); malési, malésor (mal); mbretéri (mbret); mi-
gésohem, miqésor, miqésisht (miq); mjekési, mjeké-
sor (mjek); pakésoj (pak); plehéroj, plehérim (pleh);
plegéroj, pleqési (pleq); gqytetéroj, qytetérim (qytet);
robéri, robéroj (rob); shéndetési (shéndet); shfrytézoj,

shfrytézim (fryt); shkriféroj, shkriférim (shkrif); Shqi-
péri, shqipéroj (shqip); shtetéror (shtet); triméri (trim);
vargétar (varg); vazhdimési (vazhdim); zdrukthétar,
zdrukthétari (zdrukth) et;.

Shénim. Nuk shkruhen me &:

a. fjalét e prejardhura gé formohen prej temash mé njé
bashkétingéllore me ané té prapashtesave -tar(e), -tor(e), -ti,
~toj: .

arsimtar, arsimtare (arsim), c¢lirimtar (glirim), flamurtar,
flamurtare (flamur), gjyqtar (gjyq), kujdestar (kujdes), lun-
dértar (lundér), mishtar (mish), oborrtar (oborr), pajtimtar
(pajtim), prestar (pres), shkaktar (shkak), shqgiptar (shqip),
shtegtar (shteg), tregtar (treg), themeltar (themel), zelltar (zell);
fajtor (faj), leshtor (lesh); pastérti (i pastér), tregti (treg);
caktoj, pércaktoj (cak), démtoj (dém), émbéltoj (i €émbél), rob-
tohem (rob), shkaktoj (shkak), shpeshtoj (shpesh), shqiptoj
(shqip), shtegtoj (shteg), tregtoj (treg) etj.*;

b. fjalét e prejardhura, té cilat formohen prej temash mé
bashkétingéllore té léngéta (-r, -1, -11) gé e kané theksin mbi
rrokjen e parafundit:

aférsi (afér), egérsi (i egér), epérsi (i epér), katérshor (ka-
tér), letérsi (letér), misérnike (misér), motérzim (motér), posh-
térsi (i poshtér), vjetérsi (i vjetér), zgjuarsi (i zgjuar); émbélsi,
embélsoj (i émbél), vogélsi (i vogél); miellzim (miell), popullsi,
popullzoj (popull), rregullsi (rregull) etj.

¢) né fjalét e prejardhura, té formuara prej temash
mé -ér, -érr, -él, -8s, -8z, me ané prapashtesash qé
fillojné me zanore:

arbéror, arbéresh (arbér), ashpéroj (i ashpér), bre-
shéri, (breshér), ¢iltéri (i ciltér), diméroj, diméror, di-

*) Po késhtu shkruhen pa -é- edhe fjalét tradhtar, tradhti,
tradhtisht, tradhtoj.

mérim (dimér), dhelpéri (dhelpér), eméroj, emérore,
emérues (emér), femérore (femér), gjarpéroj, gjarpé-
rushe (gjarpér), gjelbérim (i gjelbér), misérishte, misé-
rok (misér), mjeshtéri, mjeshtérisht, mjeshtérok, mje-
shtéror (mjeshtér), numéror, numérim, numéroj (nu-
mér), poshtéroj, poshtérim (i poshtér), shtrembéroj,
shtrembérim (i shtrembér), wurdhéresé, urdhéroj,
urdhérore (urdhér), varféri, varféroj (i varfér), ver-
bérisht (i verbér), zemérim, zeméroj (zemér) etj.; me &
paratheksore shkruhen edhe disa trajta shumési gé
jané fonetikisht té ngjashme me fjalét e tipit té€ mé-
sipérm, si gishtérinj, gjarpérinj, priftérinj, zotérinj, po
ashtu edhe formimet e tipit mbretéreshé, priftéreshé,
2otéroj;

éndérrim, éndérroj (éndérr), picérroj (picérr) etj.;

vegjéli, vogélimé, zvogéloj, zvogélim (i vogél) etj.;

népunési (népunés), pérgjegjési (pérgjegjés), rroba-
gepési (rrobagepés) etj.;

bulézoj (buléz), njerézi, njerézor (njeréz) etj.*

Shénim. Nuk shkruhen me & paratheksore fjalét e prej-
ardhura, té formuara prej temash mé -ér me ané prapashtesash
qgé fillojné me zanore, kur pérpara -é-sé ndodhet vetém njé
nga bashkétingélloret b, d, £, j, k, p, t, v ose njé nga grupet
-nd-~, -st-:

algjebrik (algjebér), dibran (Dibér), librar, librari (libér);
kodriné, kodrinor (kodér), lodroj (lodér), shkodran (Shkodér);
afri, afrim, afroj (afér); ajri, ajroj, ajrim, ajror (ajér); lakror
(lakér), mjekrosh (mjekér), mokrar (Mokér), epror (i epér),
teproj, tepricé (tepér), veproj, veprim (vepér); katror (katér),

*) Né pajtim me drejtshkrimin e ngulitur prej kohésh
shkruhet pérgénjeshtroj, pérgénjeshtrim (génjeshtér), kokrrizé
(kokérr), pucrriza-t (pucérr).

letrar (letér), vjetrohet, i vjetruar (i vjetér); zgavroj (zgavér);
cilindrik (cilindér), lundroj, lundrim (lundér), njéthundrak
(thundér); gjirokastrit (Gjirokastér), kadastroj, kadastrim (ka-
dastér), lustroj, lustrim (lustér), ministri, ministror (ministér),
pastroj, pastrim (i pastér), regjistroj, regjistrim (regjistér) etj.*

€-ja pastheksore

§ 6

Shkruhet é-ja pastheksore:

a) tek emrat feméroré mé -éz, tek emrat e mbie-
mrat mashkulloré mé -é&s, -ésh dhe te femérorét pér-
katés, né té gjitha trajtat e lakimit té tyre:

drejtéz - (i, e njé) drejtéze, drejtéza, drejtézés,
drejtézén, drejtézat, drejtézave, drejtézash; fshikéz-a,
gjuhéz-a, kémbéz-a, kryqéza-t, lidhéz-a, pjeséz-a, tho-
njéza-t, verdhéz-a;

ardhés-i, blerés - (i, e njé) blerési, blerési, bleré-
sit, blerésin, blerésit, blerésve, blerésish, blerése, ble-
réseje, blerésja, bleréses, blerésen, bleréset, bleréseve,
blerésesh; brejtés-i, celés-i, endése, endésja, folés-i, gry-
kése, grykésja, gjykatés-i, herés-i, mbledhés-i, mjelése,
mjelésja, mundés-i, népunés-i, nrénés-i, nxénése, pér-
gjegjiés-i, qités-i, qitése, shpikés-i, vendés-i, zévendés-i,
zgjedhés-i, zgjedhése etj.;

'*) Né pajtim me drejtshkrimin e ngulitur prej koh§§}1
shkruhet dhéndéri, dhéndérej (dhéndér), gjéndérohem (gjé-
ndér), motéri (motér), sipérore, sipéri (sipé€r).

po késhtu shkruhen edhe Durrés-i, Kukés-i, Lé-
kurés-i, Qukés-i etj.;

(trekéndésh) barabrinjés, (léndé) djegése, (makiné)
korrése, (forcé) lévizése, (makiné) qepése, (makiné) shi-
rése etj.;

dyzetkémbésh-i, mijéshe, mijéshja, peséshe, pesé-
shja, peségarésh-i,qindéshe - (i, e njé) qgindésheje, qin-
ndéshja, gindéshes, gindéshen, qindéshet, gindésheve,
gindéshesh; tetérrokésh-i etj.;

(shtépi) dykatéshe, (veturé) katérvendéshe, (lule)
shuméngjyréshe etj.;

b) te mbiemrat mé -ét né té gjitha trajtat e laki-
mit té tyre:

i cekét - (i, e njé) té cekéti, té cekét, i cekéti, té
cekétit, té cekétin, té cekétish, té cekétve; e cekét - (i,
e njé) té cekéte, té cekét, e cekéta, sé cekétés, té ceké-
tén, té cekétash, té cekétave; (i, e) dobét, (i, e) errét, (i, e)
lagét, (i, e) kthjellét, (i, e) ngathét, (i, e) pérbashkét,
(i, e) shkathét, (i, e) ulét, (i, e) zbrazét etj.

Shénim. Mbiemrat e formuar prej njé teme mé -h
shkruhen me -té. Kéta mbiemra e ruajné -é-né edhe pérpara
nyjés -t té emeérores e té kallézores sé shquar té njéjésit as-
njanés e té shumésit té gjinisé mashkullore, si edhe pérpara
mbaresave -sh e -ve:

i fohté - té ftohtét, té ftohtésh, té ftohtéve; i lehté - té
lehtét, té lehtésh, té lehtéve; i mprehté - té mprehtét, té
mprehtésh, té mprehtéve, i nxehté - té nxehtét, té mxehtésh,
té nxehtéve etj.

c) te trajta e vetés sé dyté njéjés e sé tashmes
lidhore té foljeve me temé mé bashkétingéllore:

té dalésh, té flasésh, té hapésh, té marrésh, té
mbyllésh, té mbledhésh, té ndezésh, té presésh, té pri-
shésh, té zhdukésh etj.

§ 7

Nuk shkruhet é-ja pastheksore:

a) tek emrat dhe mbiemrat mé -él, -ér, -érr dhe
tek emrat mashkulloré mé -izém, -azém gjaté lakimit,
kur pas kétyre fundoreve vjen mjé zanore:

bukeél, bukla, pupél - (i, e njé) puple, puplés, pu-
plén, puplat, puplave, puplash; vegél, vegla etj.;

ajér, ajri, gadér, cadra, dimér, dimri, drapér, drapri,
dhelpér - (i, e njé) dhelpre, dhelprés, dhelprén, dhel-
prat, dhelprave, dhelprash; dhéndér, dhéndri, egjér,
egjri, emér, emri, génjeshtér, génjeshtra, gjarpér, gjar-
pri, kulpér, kulpra, lakér, lakra, letér, letra, lundér,
lundra, misér, misri, numér, numri, thundér, thundra,
urdhér, urdhri, vepér, vepra, zemér, zemra etj.*;

dokérr, dokrra, éndérr, éndrra, kokérr - (i, e njé)
kokrre, kokrrés, kokrrén, kokrrat, kokrrave, kokrrash;
vjehérr - vjehrri, vjehérr - vjehrra etj.;

anarkizém - (i, e njé) anarkizmi, anarkizmit, anar-
kizmin; ateizém, ateizmi, ¢iklizém, ciklizmi, majtizém,
majtizmi, marksizém-leninizém, wmarksizém-leninizmi,
materializém, materializmi, pleonazém, pleonazmi, reu-
matizém, reumatizmi, sarkazém, sarkazmi, socializém,
socializmi etj.;

*) Zanorja -& pastheksore e mbaresés -ér té shumésit té
emrave mashkulloré shkruhet né té gjitha rasat gjaté lakimit:
etér - etérit, etérve, etérish; kunetér, mbretér, shtretér etj.

4 — 360















































































































































































































































































































































































































































































































